ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
N – Ն 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
 ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

2011 ԹՎԱԿԱՆԻ ԴԵԿՏԵՄԲԵՐԻ 22-Ի N  1919-Ն  ՈՐՈՇՄԱՆ ՄԵՋ 

ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՊԵՏԱԿԱՆ ԲՅՈՒՋԵԻՑ 

ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ
--------------------------------------------------------------------------------------------------
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաստանի  Հանրապետության  կառավարությունը  որոշում  է.

1. «Հայաստանի  Հանրապետության  2012 թվականի  պետական  բյուջեի  մասին» Հայաստանի  Հանրապետության  օրենքի N 1 հավելվածում կատարել վերաբաշխում և Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1919-Ն որոշման N 5 հավելվածում կատարել փոփոխություններ` համաձայն N 1 հավելվածի:

2. 2012 թվականին հանրակրթական դպրոցներում կրթական ծրագրերի իրականացման գծով պարտքեր չառաջացնելու հանգամանքով պայմանավորված` Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին հատկացնել 781136.2 հազ. դրամ, համաձայն N 2 հավելվածի: 

3. Սույն որոշման N 1 և N 2 հավելվածներում նշված Հայաստանի Հանրապետության պետական կառավարման հանրապետական և տարածքային կառավարման մարմինների ղեկավարներին` սույն որոշման 1-ին և 2-րդ կետերից բխող` Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1919-Ն որոշման NN 11  և 12 հավելվածներում փոփոխությունների մասին, 15-օրյա ժամկետում, տեղեկացնել Հայաստանի Հանրապետության ֆինանսների նախարարությանը, որից հետո միայն իրականացնել կրթական ծրագրերի ֆինանսավորման նպատակով կնքած պայմանագրերում համապատասխան փոփոխությունների կատարումը:

4. Սահմանել, որ սույն որոշման վրա չեն տարածվում Հայաստանի Հանրա​պե​տության կառավարության 2003 թվականի դեկտեմբերի 24-ի N 1937-Ն որոշման դրույթները:

5. Հայաստանի Հանրապետության փոխվարչապետ, տարածքային կառավարման նախարարին` սույն որոշման N 2 հավելվածով ՀՀ տարածքային կառավարման նախարարությանը տրամադրվող գումարները հատկացնել Երևանի քաղաքապետարանին, որպես պետության կողմից Երևան համայնքի ղեկավարին պատվիրակված լիազորությունների իրականացման ֆինանսավորում, բյուջետային հատկացումների գլխավոր կարգադրիչի իրավունքները վերապահելով Երևանի քաղաքապետարանին, պայմանով, որ կապահովվի Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1919-Ն որոշման 14-րդ կետի 1-ին ենթակետի «ա» և  «բ» կետերով ամրագրված պահանջների կատարումը:
ՀՀ ֆինանսների նախարար Վաչե Գաբրիելյան
ՏԵՂԵԿԱՆՔ – ՀԻՄՆԱՎՈՐՈՒՄ
ՀՀ կառավարության «Հայաստանի Հանրապետության 2012 թվականի պետական
 բյուջեում վերաբաշխում, Հայաստանի Հանրապետության կառավարության 
2011 թվականի դեկտեմբերի 22-ի  N 1919-Ն որոշման մեջ փոփոխություններ
 կատարելու և պետական բյուջեից գումար հատկացնելու մասին» 
որոշման նախագծի վերաբերյալ
1. Անհրաժեշտությունը` 

Սույն նախագծի ընդունման անհրաժեշտությունը պայմանավորված է ՀՀ 2012 թվականի պետական բյուջեով կրթության ոլորտի գծով նախատեսված ծախսերում վերահաշվարկի կատարմամբ` կապված ՀՀ կառավարության 2012թ. հունիսի 7-ի N722-Ն որոշման 3-րդ,  ՀՀ կառավարության 2011թ. դեկտեմբերի 22-ի N1919-Ն որոշման 7.3-րդ և 25-րդ, ՀՀ վարչապետ Տ.Սարգսյանի մոտ 2012 թվականի սեպտեմբերի 12-ին կայացած` ՀՀ 2013 թվականի պետական բյուջեի նախագծում Երևանի քաղաքապետարանին նախատեսվելիք հատկացումների մասին խորհրդակցության N23.6/[129986]-12 արձանագրության 3-րդ կետով տրված հանձնարարականների կատարման հետ: Մասնավորապես. վերահաշվարկը կատարվել է` ՀՀ կառավարության 2011թ. դեկտեմբերի 22-ի N1919-Ն որոշման 7.3-րդ և 25-րդ կետերով տրված հանձնարարականների համաձայն ՀՀ կրթության և գիտության նախարարության և ՀՀ մարզպետարանների (Երևանի քաղաքապետարանի) կողմից ներկայացված տվյալների հիման վրա (նշված որոշմամբ պահանջվում էր մինչև 2012թ. սեպտեմբերի 10-ը ՀՀ ֆինանսների նախարարություն ներկայացնել տվյալներ 2012թ. հունվարի 1-ի դրությամբ և 2012/2013 ուսումնական տարվա սկզբում հանրակրթական դպրոցների աշակերտների թվի, ինչպես նաև ներառական կրթության, հատուկ հանրակրթական ուսումնական հաստատությունների և  նախնական մասնագիտական (արհեստագործական) ուսումնական հաստատությունների սովորողների թվի վերաբերյալ):

ՀՀ կառավարության 2012թ. հունիսի 7-ի N722-Ն որոշման 3-րդ կետով հանձնարարվել էր ՀՀ ֆինանսների նախարարին` ՀՀ կրթության և գիտության նախարարի կողմից մինչև 2012թ. սեպտեմբերի 20-ը ներկայացված` ՀՀ շահագրգիռ պետական կառավարման մարմինների հետ համաձայնեցված հաշվարկների հիման վրա ՀՀ կառավարություն ներկայացնել առաջարկություն ՀՀ 2012թ. պետական բյուջեում համապատասխան վերաբաշխում կատարելու վերաբերյալ : 

Միաժամանակ, ՀՀ վարչապետ Տ.Սարգսյանի մոտ 2012 թվականի սեպտեմբերի 12-ին կայացած` ՀՀ 2013 թվականի պետական բյուջեի նախագծում Երևանի քաղաքապետարանին նախատեսվելիք հատկացումների մասին խորհրդակցության N23.6/[129986]-12 արձանագրության 3-րդ կետով առաջարկվել էր Երևանի քաղաքապետին` ՀՀ ֆինանսների նախարարի հետ համատեղ քննարկել 2012 թվականին հանրակրթության ոլորտում տարրական և միջին դպրոցների մոտ առաջացած ֆինանսական ճեղքվածքի փոխհատուցման հարցը, որի կապակցությամբ Երևանի քաղաքապետարանից ստացվել է 29.09.2012թ.N01/9-9062 գրությունը :
2. Ընթացիկ իրավիճակը և խնդիրները` 

Վերահաշվարկի արդյունքում հանրակրթական դպրոցներում սովորողների միջին տարեկան թվաքանակը կազմել է 365.2 հազար` ՀՀ 2012թ. հաստատված բյուջեի 370.0 հազարի դիմաց, կամ` սովորողների թվաքանակի նվազումը կազմել է 4.8 հազար : Սովորողների թվաքանակի նվազմամբ պայմանավորված` հանրակրթական դպրոցների գծով ՀՀ 2012թ. պետական բյուջեով նախատեսված հատկացումներից սպասվող տնտեսումը կազմում  է 591838.2 հազ.դրամ:

Նախադպրոցական կրթության գծով ծախսերը նվազել են 3684.8 հազ.դրամով: ՀՀ Արագածոտնի, Արարատի, Գեղարքունիքի, Սյունիքի, Վայոց ձորի մարզպետարաններին նախատեսված  ծախսերի նվազումը պայմանավորված է երեխաների միջին տարեկան թվաքանակների նվազմամբ, համապատասխանաբար` 17-ով, 27-ով, 7-ով, 2-ով և 7 երեխայով, Լոռու մարզպետարանի գծով` 2012թ. սեպտեմբերին` երեխաների թվաքանակի 1-ով նվազմամբ, իսկ ՀՀ Արմավիրի և Շիրակի մարզպետարանների գծով ծախսի ավելացումը պայմանավորված է երեխաների միջին տարեկան թվաքանակի աճով, համապատասխանաբար` 3-ով և 24-ով: 

Ծախսերի վերահաշվարկ է կատարվել նաև ներառական կրթության մասով, որի գծով ծախսերն ավելացվել են 122938.6 հազ.դրամով : ՀՀ կրթության և գիտության նախարարի հրամանի համաձայն ներառական կրթություն իրականացնող դպրոցների թիվը  2012 թվականին ավելացվել է 16-ով, այդ թվում, Երևանում` 7-ով, Արարատի մարզում` 1-ով, Գեղարքունիքի մարզում` 3-ով, Լոռու մարզում` 1-ով,  Շիրակի մարզում` 1-ով, Սյունիքի մարզում` 2-ով, Վայոց ձորի մարզում` 1-ով: Նշվածով պայմանավորված` Երևանի քաղաքապետարանի գծով ներառական կրթության ծախսերը հաշվարկվել են միջին տարեկան 1079 սովորողի հաշվով` ՀՀ 2012թ. հաստատված բյուջեի 911-ի դիմաց, ՀՀ Գեղարքունիքի, Լոռու, Շիրակի, Սյունիքի և Վայոց ձորի մարզպետարանների գծով ծախսերը հաշվարկվել են, համապատասխանաբար` 48; 111; 82; 54 և 37 սովորողի հաշվով (ՀՀ 2012թ. հաստատված բյուջեով նշված մարզերում ներառական կրթության մեջ ընդգրկված երեխաների միջին տարեկան թվաքանակը կազմել է, համապատասխանաբար` 30; 104; 53; 32 և 34 սովորող): Միաժամանակ, ՀՀ կրթության և գիտության նախարարության և ՀՀ Արմավիրի մարզպետարանի ենթակայության հանրակրթական դպրոցներում ներառական կրթության մեջ ընդգրկված երեխաների միջին տարեկան թվաքանակն ավելացել է, համապատասխանաբար` 9-ով և 12-ով:

Մասնագիտացված հանրակրթական ուսուցման գծով ՀՀ կրթության և գիտության նախարարության գծով ծախսերի պակասեցումը պայմանավորված է Ապարանի ռազմամարզական վարժարանի 100 սանի ուսուցման գծով ծախսերի չնախատեսմամբ: Արագածոտնի մարզպետարանի գծով ծախսերի պակասեցումը պայմանավորված է «Ապարանի ֆիզիկամաթեմատիկական հատուկ դպրոց» ՊՈԱԿ-ի` ՀՀ կրթության և գիտության նախարարության ենթակայության «Ապարանի ավագ դպրոց» ՊՈԱԿ-ի հետ միավորմամբ, որի հետ կապված սաների միջին տարեկան թվաքանակը նվազել է 33-ով: Լոռու մարզպետարանի գծով ծախսերի պակասեցումը պայմանավորված է սաների միջին տարեկան թվաքանակի` 14-ով նվազմամբ:

Սովորողների թվաքանակների փոփոխությամբ պայմանավորված` վերահաշվարկ է կատարվել նաև հատուկ կրթության և երեկոյան ուսուցման գծով նախատեսված ծախսերում: 

Բժշկահոգեբանամանկավարժական գնահատման կենտրոնի գծով ծախսերի ավելացումը պայմանավորված է 2012 թվականի սեպտեմբերին խմբերի և սաների թվի, համապատասխանաբար`  2-ով և 30-ով ավելացմամբ:

Նախնական մասնագիտական (արհեստագործական) հաստատությունների գծով ՀՀ կրթության և գիտության նախարարության մասով ծախսերի պակասեցումը պայմանավորված է սովորողների թվաքանակի 139-ով նվազմամբ: Վերահաշվարկ է կատարվել նաև միջին մասնագիտական կրթության գծով:

Արդյունքում, սովորողների թվաքանակների փոփոխություններով պայմանավորված, կրթական հաստատությունների գծով նախատեսված ծախսերում կատարված վերահաշվարկի հիման  վրա 693787.6 հազ.դրամ ուղղվել է ՀՀ կառավարության պահուստային ֆոնդ:

Միաժամանակ, մինչև տարեվերջ հանրակրթական դպրոցների գծով պարտքեր չառաջացնելու հանգամանքով պայմանավորված` ՀՀ կառավարության պահուստային ֆոնդից ՀՀ մարզպետարաններին (Երևանի քաղաքապետարանին) նախատեսվում է հատկացնել   781136.2 հազ.դրամ:

3. Տվյալ բնագավառում իրականացվող քաղաքականությունը` 

Նախագծի ընդունումը գործող քաղաքականության փոփոխություններ չի ներառում:

4. Կարգավորման նպատակը և բնույթը` 

ՀՀ 2012 թվականի պետական բյուջեով կրթության ոլորտի գծով նախատեսված ծախսերում վերահաշվարկի կատարում` պայմանավորված սովորողների թվաքանակների փոփոխություններով, ինչպես նաև ՀՀ կառավարության պահուստային ֆոնդից հանրապետության հանրակրթական դպրոցներին աջակցության իրականացում : 
5. Նախագծի մշակման գործընթացում ներգրավված ինստիտուտները և անձինք`

ՀՀ ֆինանսների նախարարության աշխատակազմ:

6. Ակնկալվող արդյունքը`

2012 թվականին սովորողների թվաքանակների փոփոխություններով պայմանավորված` ՀՀ 2012 թվականի պետական բյուջեով կրթության ոլորտի գծով նախատեսված ծախսերի ճշտում, որի արդյունքում պակասեցումը կազմում է 693787.6 հազ.դրամ, որն էլ ուղղվում է ՀՀ կառավարության պահուստային ֆոնդ: Միաժամանակ, մինչև տարեվերջ հանրակրթական դպրոցների գծով պարտքեր չկուտակելու հանգամանքով պայմանավորված` ՀՀ կառավարության պահուստային ֆոնդից ՀՀ մարզպետարաններին (Երևանի քաղաքապետարանին) նախատեսվում է հատկացնել  781136.2 հազ.դրամ:

Վաչե Գաբրիելյան
ՏԵՂԵԿԱՆՔ
ՀՀ կառավարության «Հայաստանի Հանրապետության 2012 թվականի պետական
 բյուջեում վերաբաշխում, Հայաստանի Հանրապետության կառավարության 
2011 թվականի դեկտեմբերի 22-ի  N 1919-Ն որոշման մեջ փոփոխություններ
 կատարելու և պետական բյուջեից գումար հատկացնելու մասին» 
որոշման նախագծի ընդունման կապակցությամբ այլ իրավական ակտերում 

փոփոխություններ կամ լրացումներ կատարելու անհրաժեշտության
 կամ բացակայության մասին
Վերը նշված որոշման նախագծի ընդունումն  այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ
ՀՀ կառավարության «Հայաստանի Հանրապետության 2012 թվականի պետական
 բյուջեում վերաբաշխում, Հայաստանի Հանրապետության կառավարության 
2011 թվականի դեկտեմբերի 22-ի  N 1919-Ն որոշման մեջ փոփոխություններ
 կատարելու և պետական բյուջեից գումար հատկացնելու մասին» 
 որոշման նախագծի մշակմանը և քննարկմանը հասարակության մասնակցության մասին
Վերը նշված որոշման նախագծի մշակմանը և քննարկմանը հասարակությունը չի մասնակցել: 
Ց Ա Ն Կ
իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության 2012 թվականի պետական
 բյուջեում վերաբաշխում, Հայաստանի Հանրապետության կառավարության 
2011 թվականի դեկտեմբերի 22-ի  N 1919-Ն որոշման մեջ փոփոխություններ
 կատարելու և պետական բյուջեից գումար հատկացնելու մասին» 
 որոշման նախագիծը
1.  «Հայաստանի Հանրապետության 2012 թվականի պետական բյուջեի մասին»  Հայաստանի Հանրապետության օրենք,

2. Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1919-Ն որոշում:

3. Հայաստանի Հանրապետության կառավարության 2012 թվականի հունիսի 7-ի «Հայաստանի Հանրապետության նախնական մասնագիտական (արհեստագործական) և միջին մասնագիտական կրթական ծրագրեր իրականացնող պետական ուսումնական հաստատությունների համար 2012/2013 ուսումնական տարվա անվճար ուսուցմամբ (նպաստի ձևով ուսման վճարի փոխհատուցմամբ) ընդունելության տեղերը հաստատելու մասին» N 722-Ն որոշում:

4. ՀՀ վարչապետ Տ.Սարգսյանի մոտ 2012 թվականի սեպտեմբերի 12-ին կայացած` ՀՀ 2013 թվականի պետական բյուջեի նախագծում Երևանի քաղաքապետարանին նախատեսվելիք հատկացումների մասին խորհրդակցության N23.6/[129986]-12 արձանագրություն:






